
ᓯᕗᓕᕐᑎᓗᒋᑦ ᐃᓄᐃᑦ 
ᑕᐱᕇᑦ ᑲᓇᑕᒥ, 
ᐱᓇᓱᐊᕐᑕᐅᓂᖓ 
ᐊᑕᐅᓯᐅᓕᕐᓯᒪᔪᓂᒃ 
ᐊᓪᓚᒍᓯᖃᕐᓂᐅᑉ 
ᐃᓄᒃᑎᑐᑦ 
ᑲᔪᓯᔭᐅᖏᓐᓇᑐᖅ 
ᑲᓇᑕᒥ 

ᑲᒥᓴᓀᑦ ᑲᑎᒪᓂᖓᓐᓂᑦ ᐅᖄᒍᑎᐅᓗᐊᖕᖑᐊᓚᐅᔪᑦ 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᑎᒪᓚᐅᔪᑦ ᐳᕕᕐᓂᑐᒥ, ᐆᒃᑑᐱᕆ 18-ᒥᑦ 20-ᒧᑦ 2016-ᒥ. 
ᑲᑎᒪᐅᑎᑦᓴᓃᑦᑐᓄᑦ ᒪᑯᐊ ᐃᓚᒋᔭᐅᓚᐅᔪᑦ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᓅᓕᖓᔪᑦ. 

ᐱᓪᓚᕆᐅᔪᖁᑎᒋᔭᐅᓚᐅᔪᖅ ᑲᑎᒪᓂᕐᒥ ᕿᒥᕐᕈᓂᐅᓚᐅᔪᖅ ᑮᓇᐅᔭᓕᕆᐅᑎᓂᒃ 
ᑕᒻᒪᓯᒪᔪᕐᓯᐅᑎᖏᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ. ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ 
ᐊᖏᕈᑎᖃᓚᐅᕐᔪᑦ ᑐᓴᕐᑎᓯᒍᑎᖏᓐᓂᒃ. ᐱᒋᐊᖕᖓᑎᓪᓗᒋᑦ, ᐄᕙ ᓂᕕᐊᕐᓯ 
ᐊᖏᕐᓂᖃᓚᐅᔪᖅ ᑲᑎᒪᔨᖕᖑᓂᕐᒥᓄᑦ ᐅᒥᐅᔭᕐᒥᒃ ᑭᒡᒐᑐᕐᑎᐅᓯᑦᓱᓂ. ᐃᓇᖏᕐᓯᔪᖅ 
ᐄᒪᓕ ᑐᑲᓗᒻᒥᒃ ᓄᕐᖃᓚᐅᔪᒥᒃ ᔫᓂ 2016-ᒥ.  

ᐃᓄᓐᓂᒃ ᑐᖕᖓᕕᖃᕐᓱᓂ ᐃᓕᓐᓂᐊᓂᖅ 

ᐃᓕᓐᓂᐊᕈᑎᓕᕆᕕᒃᑯᑦ ᓴᕐᕿᑎᑦᓯᓚᐅᔪᑦ ᖃᓄᐃᓕᖓᐅᑎᐅᒐᓱᐊᕐᑐᒥᒃ 
ᐱᓇᓱᐊᕐᑕᐅᖏᓐᓇᑎᓪᓗᒋᑦ ᐃᓕᓐᓂᐊᕈᑎᑦᓴᓕᐅᕐᓃᑦ. ᖃᓄᐃᓘᕐᓂᐅᒐᓱᐊᕐᑐᖅ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ ᐱᐅᒋᔭᐅᓚᐅᔪᖅ. 

ᖃᓄᐃᓘᕐᓂᐅᒐᓱᑦᑐᖅ ᐃᑉᐱᒋᔭᓕᒃ ᐃᓄᑐᐃᓐᓇᐅᓕᕐᑎᓯᒐᓱᐊᕐᓂᒥᒃ ᐃᓄᒃᑎᑐᑦ 
ᐅᖃᐅᓯᐅᓪᓗ ᐁᑉᐱᐅᑎᖏᓐᓂ ᐃᓕᓐᓂᐊᕈᑎᓂᒃ, ᑐᕌᒐᖃᕐᓱᑎᒃ ᓲᖑᓯᑎᑦᓯᒋᐊᕋᓱᐊᕐᓂᒥᒃ 
ᑕᒪᖏᓐᓂᒃ ᐅᖃᐅᓰᕐᓂᒃ. ᐃᓕᓐᓂᐊᕈᑏᑦ ᑐᖕᖓᕕᖏᑦ ᓄᑖᑦ ᓲᖕᖑᓯᒋᐊᕐᑎᓯᓚᖓᕗᑦ 
ᐃᓕᓐᓂᐊᑑᑦ ᐃᓄᒃᑎᑐᑦ ᐅᖃᐅᓯᖓᓂᒃ, ᐃᓗᕐᖁᓯᖓᓂᒃ ᐱᑐᑦᓯᒪᓂᖃᕐᓂᖓᓂᓪᓗ 
ᓄᓇᓕᒻᒧᑦ. ᐃᓕᓐᓂᐊᑎᑦᓯᒍᑏᓪᓗ ᐊᕐᖁᓯᐅᕐᑕᐅᒍᑎᖏᓐᓂᒃ ᐃᓕᓐᓂᐊᑎᒧᑦ 
ᐃᓱᐊᕐᓂᓴᐅᒐᔭᕐᓱᓂ ᑐᕌᕐᑕᒥᓂᒃ ᐱᒍᒪᔭᒥᓂᒃ ᐱᒍᓐᓇᓯᐅᑎᒋᒐᔭᕐᑕᖓ.  

ᐃᓕᓐᓂᐊᕈᑎᓕᕆᕕᒃ ᐱᓇᓱᐊᖃᑎᖃᕐᓗᓂ ᐃᓕᓐᓂᐊᑎᑦᓯᔨᓂᒃ ᐃᓕᓐᓂᐊᑎᑦᓯᒍᑎᓂᒃ 
ᐊᒡᒍᑐᕐᓯᒪᔪᓂᒃ ᐱᓇᓱᐊᕐᑕᐅᑎᑦᓯᓛᕐᑐᖅ ᐃᓕᓐᓂᐊᕕᖁᑎᑦᑎᓂ. ᐊᒻᒪᓗ 
ᐃᓕᓐᓂᐊᕈᑎᓕᕆᕕᒃ ᐃᓕᓐᓂᐊᑏᑦ ᐱᒋᐅᕐᐸᓕᐊᑦᓯᐊᒪᖔᑕ ᓇᐅᑦᓯᑐᕐᑕᐅᒍᑎᑦᓴᖏᓐᓂᒃ 
ᐱᓇᓱᐊᖃᑦᑕᒥᔪᖅ, ᓄᑖᑦ ᐃᓕᓐᓂᐊᑎᑦᓯᒍᑏᑦ ᐊᑐᓕᕐᑎᑕᐅᕙᓪᓕᐊᒪᑕ ᑕᒪᖏᓐᓂᒃ 
ᐅᖃᐅᓰᓐᓂᒃ ᐊᑐᕐᓱᑎᒃ ᐃᓕᓐᓂᐊᑎᑦᓯᖃᑦᑕᑐᓄᑦ. 

ᐊᑕᐅᓯᐅᓕᕐᓯᒪᔪᑦ ᐃᓄᒃᑎᑐᑦ ᐊᓪᓚᒍᓰᑦ 

ᓯᕗᓕᕐᑎᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ, ᐱᓇᓱᐊᕐᑕᐅᓂᖓ ᐊᑕᐅᓯᐅᓕᕐᓯᒪᔪᓂᒃ 
ᐊᓪᓚᒍᓯᖃᕐᓂᐅᑉ ᐃᓄᒃᑎᑐᑦ ᑲᔪᓯᔭᐅᖏᓐᓇᑐᖅ ᑲᓇᑕᒥ. ᒪᕐᕉᒃ ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓯᒪᔫᒃ ᐅᖄᕆᐊᕐᑐᓯᒪᓚᐅᔫᒃ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ ᐅᓐᓂᑑᑕᐅᔪᓂᒃ ᐊᑕᐅᓯᖅ 
ᐃᓄᒃᑐᑦ ᑎᑎᕋᐅᓯᕐᒥᒃ ᐱᓇᓱᐊᕐᑐᓄᑦ, ᐃᓚᖃᓚᐅᔪᖅ ᐊᑕᐅᓯᐅᓕᕐᓯᒪᔪᒥᒃ 
ᐊᓪᓚᒍᓯᖃᕐᓂᒥᒃ ᖃᓕᐅᔮᕐᐯᑎᑐᑦ. ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᑐᕐᑎᖏᒃ ᐅᖃᓚᐅᔫᒃ 

ᐃᓕᓐᓂᐊᓕᕆᓂᕐᒥᒃ 
ᑭᒡᒐᑐᕐᑏᑦ 

(ᑲᔪᓯᔪᑦ…) 

©  ᔮᑦ ᑐᔅᓅ ᐱᐊᕐᓃ 

ᐃᓕᓐᓂᐊᕖᑦ 
ᑭᒡᒐᑐᕐᑎᖏᑦ 
ᐅᖄᒍᑎᖃᓚᐅᔪᑦ ᑖᒃᑯᐊ 
ᐆᑦᑐᕋᐅᑎᐅᖃᑦᑕᑐᑦ 
ᐱᐅᓂᖏᑦ ᐃᓗᕐᖁᓯᕐᒥᒃ 
ᐃᓕᓐᓂᐊᑎᑦᓯᒍᑎᐅᓲᓄᑦ 
ᖃᓄᐃᓕᖓᑎᓪᓗᒋᑦ 
ᐃᓚᒋᔭᐅᓕᕈᓐᓇᒪᖔᑕ 

ᐃᓕᓐᓂᐊᓂᕐᒥ ᐊᑕᐅᓯᖕᖑᑎᑕᐅᓛᑦ ᑲᓇᑕᐅᑉ ᐅᑭᐅᕐᑕᑐᖓᓂ 
ᐊᒥᕐᖄᖄᑎᒌᒍᑎᐅᒐᔭᕐᓂᖏᓐᓂᒃ. ᑌᒣᒍᓂᓗ ᐃᓄᑐᐃᓐᓇᓅᓕᖓᓪᓚᕆᑦᓯᐊᑐᓂᒃ 
ᐃᓕᓐᓂᐊᑎᑦᓯᒍᑎᐅᓂᒃ ᐱᑕᖃᕈᑎᐅᒍᓐᓇᕋᔭᕐᓱᓂ.  

ᐃᓗᕐᖁᓯᕐᒥᒃ ᐃᓕᓐᓂᐊᑎᑕᐅᓂᖅ 

ᔫᓂᒥ ᐃᓕᓐᓂᐊᕖᑦ ᑭᒡᒐᑐᕐᑎᖏᑦ ᑲᑎᒪᑎᓪᓗᒋᑦ ᑐᑭᓯᑎᑕᐅᑦᓯᐊᓚᐅᔪᒻᒪᑕ ᐃᓗᕐᖁᓯᕐᒥᒃ 
ᐃᓕᓐᓂᐊᑎᑦᓯᓂᐅᖃᑦᑕᑐᒥᒃ. ᑖᒃᑯᓇᓂ ᑐᓴᕐᑎᓯᒍᑎᓂ ᓄᓇᓖᑦ ᐆᑦᑐᕋᕐᕕᐅᖃᑦᑕᑐᑦ 
ᐅᖄᒍᑎᐅᓚᐅᔪᒻᒥᔪᑦ ᐊᕐᕌᒍᓂ ᐱᖓᓱᓂ ᑕᒪᓐᓇ ᐆᑦᑐᕋᕐᑕᐅᓕᕐᒪᑦ ᕿᒥᕐᕈᔭᐅᑦᓱᑎᓪᓗ 
ᐱᐅᓯᕐᓲᑎᐅᓲᑐᖃᒃᑯᑦ ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑏᑦ ᐱᓇᓱᐊᕈᓯᑕᒫᕐᑕᓲᑦ 
ᐃᓕᓐᓂᐊᕕᑦᑎᓂ. 

ᐃᓕᓐᓂᐊᕖᑦ ᑭᒡᒐᑐᕐᑎᖏᑦ ᐅᖄᒍᑎᖃᓚᐅᔪᑦ ᑖᒃᑯᐊ ᐆᑦᑐᕋᐅᑎᐅᖃᑦᑕᑐᑦ ᐱᐅᓂᖏᑦ 
ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑎᐅᓲᓄᑦ ᖃᓄᐃᓕᖓᑎᓪᓗᒋᑦ ᐃᓚᒋᔭᐅᓕᕈᓐᓇᒪᖔᑕ. 
ᑐᓴᕐᑎᓯᒍᑎᐅᓚᐅᔪᔪᑦ ᐃᓕᓐᓂᐊᕖᑦ ᑭᒡᒐᑐᕐᑎᖏᓐᓂᒃ ᐆᑦᑐᕋᐅᑎᑕᖃᓚᐅᔪᒻᒥᔪᖅ 
ᐃᓗᕐᖁᓯᕐᒥᒃ ᐅᖃᐅᓯᐅᑉ ᐁᑉᐱᐅᑎᖓᓂᒃ ᐃᓕᓐᓂᐊᑐᓄᑦ ᖃᓄᐃᓕᖓᑎᓪᓗᒍ 
ᐃᓚᐅᑎᑦᓯᖃᑦᑕᕈᓐᓇᒪᖔᕐᒥᒃ ᓴᓇᑦᑐᓴᐅᑎᓄᑦ ᓱᑯᐃᔦᒍᑎᓄᑦ ᐃᓗᕐᖁᓯᕐᒧᑦ 
ᐊᓐᓇᒪᐅᒐᓱᐊᕈᓯᕐᓄᓗ. 

ᓄᑦᑎᓂᖅ 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑐᑭᓯᒍᒪᓚᐅᔪᑦ ᖃᓄᐃᑦᑐᒦᓕᕐᒪᖔᑦ ᐱᓇᓱᐊᕐᑕᐅᓂᖓ 
ᓄᑦᑎᒐᓱᐊᕐᓂᐅᑉ ᒪᓐᑐᔨᐊᒥ ᐊᓪᓚᕕᐅᑉ ᓄᓇᕕᒻᒧᑦ. ᐱᓇᓱᑦᑎᓴᕐᑖᖃᔭᖃᑦᑕᖏᑦᑐᑦ 
ᓄᑦᑎᑎᒐᓱᐊᕐᓂᒧᑦ ᐊᑕᐅᑦᓯᑰᕐᑎᓯᔨᒥᒃ. ᖃᓄᐃᑦᑑᓂᐅᒐᔭᕐᑐᖅ ᖃᐅᔨᓴᕐᑕᐅᓱᓂ ᐊᓪᓚᕕᒻᒥ 
ᓄᑦᑎᓂᕐᒧᑦ ᐸᕐᓇᓯᒪᐅᑎᓕᐅᕐᓂᐅᒐᔭᕐᑐᖅ. ᐱᕙᓪᓕᐊᑕᐅᓂᖓ ᐱᓇᓱᐊᕐᑕᐅᒐᔭᕐᑎᓗᒍ 
ᐱᓇᓱᑦᑐᓕᕆᕕᒻᒧᑦ, ᑮᓇᐅᔭᓕᕆᕕᒻᒧᑦ ᐱᖁᑎᓕᕆᕕᒻᒧᓗ ᐱᔭᕇᕐᑕᐅᒍᓐᓇᕋᔭᕐᓱᓂᓗ 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᐃᓱᐊᓂ. ᑭᖑᓂᖓ ᑮᓇᐅᔦᑦ ᑐᕌᒐᖏᓐᓄᑦ 
ᐊᖏᖃᑎᒌᒐᓱᐊᕐᓂᐅᒐᔭᕐᑐᖅ ᓱᕐᖁᐃᓯᓯᒪᒐᓱᐊᕐᓂᒧᑦ ᑮᓇᐅᔭᖃᕆᐊᖃᕐᓂᖓ ᓄᑦᑎᓂᐅᑉ.  

(…ᑲᔪᓯᔪᑦ) 

http://www.macleans.ca/society/life/yaaka-markusie-yaaka-1959-2016/



